
Idi oojai ooji Paavora
avaavoitudadami Efeesiara
oidacami

1 Aana arPaavora dai ganoojidi aana aapima

Efeesiara oidacami ismaacada vaavoitudai Suusi
Cristo. Aapima arDiuusi acovai vuvaidada. Aana

arootosada Suusi Cristo. Diuusi ipali cascada.
2 Aana ipalidi isDiuusi garooga aamadu Suusi
Cristo gartaaanadamiga caagacara gannaijadagi
dai ganiibastudacan tadacagi.

3 Diuusi ivueeyi naana maasi cacaagaducami
aatama garvaatara. Ootoi agai Suusi Cristo sai
agai garaamadu daacana dai sai agai garoigaldifia
garsoimaascamiga dai caagacara garvuvaidifia
dai garmaacana gaguvucadaga vai poduucai agai
bai garvueeyi tasal iimana tavaagiamu. Vaasi
gomaasicada aana ipalidi isvaasi vaavoitudadami
aliasi baiganaliadagi Diuusicada dai caaga
Nioocadagi Diuusi vui.  Agal aroogada Suusi
Cristo gartaaanadamiga. 4 Diuusi acovai
garvuvaitu maiquiaa iduucai oidigi abiaadara.
Daida garnaidi ducami siCristo garaamadu
daacagi. Suusi Cristo muuquia aagaitadai
curusiaba tasai aatama caagacara vuvacana dai
vuidara guuquivana Diuusi maigapiar vaatacatai
garoigaldacai Suusi Cristo garsoimaascamiga.
Dai poduucai casi arducamicana istomali amo
imidagai maisoimaasi ivuaadamudai. 5 Aliasi
garoigadai Diuusi cascada aaqui abiaadara ipali

tasaida armaamaradacana aatama CaAgacara
garvuvaidacai Suusi Cristo. Diuusi poduucai
ipali cascada. 6 Dai cascada alia siaa duutudai
aatama Diuusi dai caaga fioocai agai vui. Caa
maata aatama isDiuusi saalicada caa tuiga
cangacara garnaiditai agai siaascada ama duucai
gartatagitua aatama dai camaisoimaasi ivuaadagi

vaavoitudacai Diuusi marada Suusi Cristo,
Diuusi saalicada oigadai agai. 7 Dai Diuusi

saalicada cana tuiga caagacara garnaiditai cascada
ootoi gamara sai agai muucuna curusiaba
sai poduucai caagacara garvuvaidiana dai
garoigaldana garsoimaascamiga. 8 Diuusi
saalicada garoigadai cascada garsoical iscaaga
maata caacagi aatama vaasi Hiooquida dai caaga
maatacagi isducatai gaaagai isoidacagi. 9 Dai
Diuusi garmaatatuli istumaasi idufiia alidi agai
istumaasi maimaatacatadai oodami aaquioma.
10 Vaasi povaduufiimu isducatai agai ipalidi.
Cascada ootoi Diuusi gamara oidi daama sai agai
arCristocana daida arcaagacara vuviadamicana.
Dai siaascada apadufiiagi vaasi istumaasi Diuusi
ipalidi siapaduiiiagi amaasi Cristo gataaanadamu
tavaagiara dai oidigi daama.

11112 Aatama vaavoitudai Suusi Cristo dai
aaquioma Diuusi acovai garvuvaitu daida aroida

agal istumaasi oidi agali avaavoitudadami.
Vaasi gomaasi apadufiia agai poduucai isduucai
ipalidi Diuusi. Diuusi ivueeyi istumaasi agai
poalidi iscaagadu. Poduucai idui Diuusi vaida
aatama ajudidiu ismaacada apaga vaavoitu Cristo
caagacara oidacana vai poduucai caaga hioocadagi
oodami Diuusi vui. 13 Dai aapima vaasiismaacada

maitarjudidiu caa afiiooqui iSmaacada arvaavoi
daida arcaagaducami sai Diuusi caagacara vuvaidi
tomasioora sioora vaavoitudagi Suusi Cristo. Dai
aapima vaavoitu Suusi Cristo. Dai Diuusi ootoi
gaibadaga sali ganaamadu daacana poduucai
isduucai aagai agai. Dai poduucai caaga gamaata

isaatama armaamarada Diuusi. 14 Poduucai
caa maata aatama aamadu aapima isDiuusi

garmaaqui agai vaascatai vaasi istumaasi agai.
Vai vaasi gomaasicada siaa duutuadagi dai caaga
Nioocadagi oodami Diuusi vui. Agai alia caa tuiga
cascada.

15 Aana cajioma sai caaga vaavoitudai aapima
Suusi Cristo dai saalicada oigadai aapima aa
vaavoitudadami. 16 Cascada alia baigifialidi
aana Diuusi vui aapimacada gantatagitoitai siuu
duucu daanadagi aana Diuusi sai gansoicaifia.

1718 Sjaa duutuada aana Diuusi Suusi Cristo
gartaaanadamiga oogada. Agai agai dai aliasi

graagai isvaasi oodami siaa duutuadagi. Dai
daanai aana Diuusi sai agal gansoifiana iscaaga
maata caaca aapima Diuusi fiooquida daida
vaamioma maatacagi istumaasi Diuusi ipalidi
ismaataca aapima. Vai poduucai maatacagi
aapima vaasi istumaasi Diuusi maatatuldia

alidi sioora vaavoitudai Suusi Cristo ismaacada
Diuusi acovai vuvaitu. Dai ismaatacagi

aapima aApa siaa cacaagaducami istumaasi
Diuusi maacai vaavoitudadami, 19 dai isDiuusi
alia viaa guvucadagai dal isagal garsoicai
aatama vaavoitudadami gaguvucadagacada.
Dai gaguvucadagacada 20 Diuusi duaacali



EFESIOS 1:21 iv EFESIOS 2:5

Cristo coidada saagidiaifidara dai gaabaana
saalisa padara dail tavaagiara. 21 Dai maa
guvucadagai sal vaamioma gataaanaifia sitomas
tuma saalicami viaacami vaasi oidigi daama
sivi dai tomastuigaco. 22 Vaascatai gaaagai
isaagiadagi Cristo. Dai Diuusi maa saalicami saida
arbaitacaaacamigadacana vaasi vaavoitudadami.

23 Daida_vaasi vaavoitudadami aamadu Cristo
aramo adunuma ganducami. Dai Cristo aamadu

daacana vaasivaavoitudadamipoduucaiistutuidi
vaavoitudadami iscaagacara oidacagi.

2

1 Aaquioma Diuusi maitanaamadu daacatadai
alia soimaasi ivuaadana aapima cascada. Damos
sivi Diuusi casi ganmaa ibadagai utudui masai
caagacara oidacana aapima poduucai isduucai
agai ipalidi. 2 Aaquioma apan duucai oidacatadai
aapima aa oodami, daida ivuaadana istumaasi
aDiaavora ipalidifia. ADiaavora agai dai gataaanai
oidigi daama, dai soimaasi iduifituldi ismaacada
maiaagiadagi Diuusi. 3 Vaascatai aatama
poduucai oidacatadai aaquioma ivuaadana
istumaasi ipalidifia dai istumaasi oojoidifia
aatama dai istumaasi tatagitoifia aatama. Cascada
graagaitadai isDiuusi soimaasi gartaatatuldiagi
apan duucai aa ismaacada maivaavoitudai Suusi
Cristo. 4 Damos Diuusi aliasi garoigadai dai
soigaali aatamacada. 5 Cascada aidasi Diuusi
maigaraamadu daacatadai, quiaa soimaasi
ivuaadana aatama, amaasi Diuusi garmaaibadaga
utudui vaavoitudacai aatama Suusi Cristo. Diuusi

duaacali Cristo coidada saagidaifidara sai apamu
oidacana dai Diuusi garmaa ibadaga utudui
Suusi Cristo diviacai sai garaamadu daacana.
Diuusi soigaali aapimacada cascada caagacara
gamvuvaitu. 6 Diuusi duaacali Suusi dai grnabaana
dai saalisa padara tavaagiara. Dai aaquioma
Diuusi maigaraamadu daacatadai damos sivi
garmaa ibadagal utudui dai garmaa saalicami
tasal abaana daraajana tavaagiara siaascada
coiyagi Suusi Cristo garaamadu daaca cascada.
7 Dai poduucai Diuusi gatatagidi vaascara isalia
caa tuiga agai garvui dai issaalicada caagacara
garnaidi vaavoitudacai aatama Suusi Cristo.
8 Diuusi caagacara vuvaidi oodami maisiu caaga
oidacatai agai. Baiyoma Diuusi caagacara naidi
oodami vaavoitudacai agai Suusi Cristo. Gomaasi
maiaagiivueeyi oodami Diuusi agai daida ivueeyi.
9 Cascada maitaaagai isgagarducada ganaliadagi
oodami. 19Dai Diuusi agai daida garmaa ibadagai

utudui ismaacada vaavoitudai Suusi Cristo sai
cangacara oidacana. Poduucai isduucai Diuusi

ipali aaquioma abiaadara.

11 Aapima maitarjudidiu, gandaada
maitarjudidiu  cascada. Ajudidiu  iquitacai
ganmaamara  cacaali  tuucugada  cascada
iquitaquicada  ganaagaifia agai  aipacoga.
Dai aapima ismaacada maiiiquitaquicada
ganaagaifia agai. 12 Gantagitovurai aapima
isaaquioma  maivaavoitudaifia  Cristo  dai
aapima  maitaraadufiicatadai  ajudidiu  dai
maimaatacatadai aapima istumaasi aagidi Diuusi
saida idufii agaitadai agai vaatara. Aapima

maifianaracatadai isiimiagi Diuusi aamadu
siaascada coiyagi tomali Diuusi maitanaamadu
daacatadai. 13 Aaquioma maivaavoitudaifia
aapima Diuusi tomali maidaanaifia aapima
agai sai gansoicaifia damos sivi vaavoitudai
aapima Diuusi dai daanai sai gansoicaifia vai
Agai gansoicai vaavoitudaitai aapima Suusi Cristo.
Agai muu curusiaba dai aasi aarada vai poduucai
tomasioora istutuidi isarmaamaradacagi Diuusi.
14Judidiu viaacatadai gansaalicamiga sai aagi agai
istutuidi isarmaamaradacagi Diuusi. Cascada
judidiu dai ismaacada maitarjudidiu aaquioma
argansasaayumacana dai aidasi divia Cristo bai
dui sai camaitargansasaayumacana sai baiyoma

aramo adunuma ducamicana, 1> Aidasi abiaadara
muu Suusi Cristo curusiaba camaifiamaga

saalicamigada ajudidiu cascada casi istutuidi
Ajudidiu  aamadu ismaacada maitarjudidiu
isganaadunuma ganducamicagi Suusi Cristo
garaamadu daacatai. Poduucai Cristo bai dui sai
camaitargansasaayumacana. 16 Aidasi abiaadara

muu Suusi Cristo curusiaba tomasioorai istutuidi
iscaangacara vuvaquiagi vaavoitudacai agai.

Poduucai Suusi Cristo bai dui ajudidiu aamada
ismaacada maitarjudidiu sai camaivui vaatacana
Diuusi dai sai camaitancocodaifia agai aipacoga.

17 Suusi Cristo divia dai aipacoga gaaagidi
naana maasi cacaagaducami siaasi aapima

ismaacada maivaavoitudaifia Diuusi acaasi
ajudidiu ismaacada cavaavoitudaifia Diuusi masai

camaivui vaatacana Diuusi 18 vaavoitudacai
Suusi Cristo.  Diuusi Ibaada garsoicai tasai

vaavoitudana aatama Suusi Cristo dai poduucai

casi istutuidi ajudidiu aamadu amaitarjudidiu
isdaanadagi Diuusi sai soicaifia. 19 Poduucai
aapima camaitarsibaadara oidacami ganducami
baiyoma aapima aamadu vaasi vaavoitudadami
aramo adunuma ganducami. Vaascatai

arDiuusi maamarada cascada. 20 Diuusi
fiifiicoquituldiadamigada dai Cristo dai oojotosada

Cristo aagai Diuusi fiooquida poduucai mai
aapima. Dai vaascatai ismaacada gamamaatatuli
Cristo arbaitacaaacamigada. 2122 Dai vaascatai

ismaacada vaavoitudai Suusi Cristo aramo
siaagama ganducami. Poduucai idui Diuusi vai

Diuusi Ibaada diviagi dai garaamadu daacagi.
Dai Diuusi acovai garvuvaitu dai Diuusi Ibaada
garaamadu daja dai garsoicai isvaamioma caaga
oidacagi dai vaamioma maata caacagi Diuusi
Niooquida.

3

1 Vaasi gomaasicada aana Paavora gandaanai
masal caagacara oidacana. Aana ganaagidifia
aapima ismaacada maitarjudidiu isSuusi Cristo
Arcaagacara vuviadami cascada maisapi aana.
2 Aapima camaata liena isDiuusi gifiaagidi sai
ganaagidana aana sai Diuusi caagacara vuvaidi
AApa ismaacada maitarjudidiu. Gomaasi aramo
saalicami ismaacada Diuusi gifimaa. Diuusi
cangacara gannaidi aapima cascada. 3 Aana
ganoojidi chiaaqui fiooquicada daida ganaagidi
isducatai Diuusi gifiaagidi amo istumaasi
istumaasi aaquioma aagi Diuusi maatacatadai.
4 Siaascada naida aapima idi oojai maatamu

aapima iscamaata aana istumaasi aaquioma aagi
Diuusi maatacatadai sai Cristo iduufiia agai Amo
istumaasi. > Aaquioma Diuusi maiaagidi gomaasi
tomali amaadutai damos sivi Diuusi Ibaada
aagidi ojootosada Suusi Cristo ismaacadara Diuusi

hifliooquituldiadamigada ismaacada Diuusi acovai
vuvaitu. ¢ Dai pocaiti sai ismaacada maitarjudidiu
viaaca agai apan duucai judidiu istumaasi Diuusi
maaqui agai vaavoitudadami vaavoitudacai
agai Suusi Cristo. Ajudidiu dai ismaacada
maitarajudidiu = amo  adunuma  ganducami
dai vaasi istumaasi Diuusi aagidi judidiu sai
iduufii agai vaavoitudacai agai Suusi Cristo
sivi arismaacada maitarjudidiu vaatara aapa.
7 Diuusi gifimaa saalicami ansaida ganaagidifia
idi fiiooqui sai Suusi Cristo arcaagacara vuviadami.
Aana maicaa tuigacana damos vaascara Diuusi
caagacara gifinaidi daida gifimaa gaguvucadaga
sai ganaagidifia aana fiooquida. 8 Aana
poalidi issiooma maifiamaga aana iSvaasi
vaavoitudadami damos Diuusi gifimaa saalicami
sai aagidifia aana ismaacada maitarjudidiu sai
Suusi Cristo caagacara vuvaidi oodami daida
ivueeyi mui naana maasi vaavoitudadami

vastara. ~ Tomali amaadutal maitistutuidi
ismaatiagi vaasi istumaasi ivueeyi Cristo

vaavoitudadami vaatara. 9 Dai Diuusi gifiaagidi
ansai aagidana aana vaasi oodami istumaasi
Diuusi iduufiia alidi aaquioma abiaadara

istumaasi tomali amaadutai maimaatacatadai.
Diuusi idui vaasiaacatai. 10 Poduucai apadui

val naijadagi Diuusi tataaafiicaruda ismaacada
taaanai tavaagiara istumaasi ivueeyi Diuusi

vaavoitudadami vaatara sai poduucai maatana
Diuusi tataaafiicaruda siaa saituduga Diuusi.
11 Vaasi gomaasi apadui poduucai isduucai
agal tatagitoifia tomastuigaco daida idui agai
isducatai aagai ootosacai Suusi Cristo oidigi
daama. 12 Dai vaavoitudai aatama Suusi Cristo
cascada viaa aatama saalicami isdaanadagi Diuusi
sal garsoicaifia vaavoitudaitai isagai garcaa.
13 Cascada gandaanai aana masai maivuaam
analidifia soimaa taatacatai aana. Aana aagidi
Diuusi hiooquida aapima ismaacada maitarjudidiu
cascada soimaa taataca aana. Dai aapima gaaagai
istatagitodagi siaasi ganoigadai aana cascada alia
baigifialidi soimaa taatacatai aana aapimacada.

14 Cascada siaa duutudai aana oogada Suusi
Cristo gartaaanadamiga. 15 Diuusi idui vaascatai.
Idui agai oodami oidigi daama daida idui
Agal gatataaaficaru tavaagiara.  Vaasi Aramo
oodami garducami aatama cascada garooga
aagaifia aatama. 16 Diuusi saalicada viaa
guvucadagai. Dai daanai aana Diuusi sai agai
ganmaacana guvucadagai ganiibadagara vai
poduucai vaamioma caaga tutiacana aapima,
Diuusi Ibaada ganaamadu daja cascada. 17 Dai
daanai aana Diuusi sai Cristo ganaamadu
daacana vaavoitudaitai aapima agai vai poduucai
vaamioma caaga oigaada aapima aa oodami.
1819 Dai daanai aana Diuusi masai aapima

aamadu vaasi vaavoitudadami maatana siaasi
gAr01gAda1 Suusi Cristo tomasi maitistutuidi

aatama ismaatiagi vaasi siaasi garoigadai agai. Dai

daanai aana Diuusi sai agai ganaamadu daacana
dai sai aapima oidacana isducatai Diuusi ipalidi.

20 Saalicada viaa guvucadagai Diuusi dai agai
garanmadu daja.  Daida garsoicai isivuaada
aatama istumaasi agai ipalidi. Dai agai caaga
istutuidi isivuaadagi vaasi istumaasi aagiada
aatama dai istumaasi tatagitodagi aatama dai asta
vaamioma istutuidi agai isivuaadagi. 2! Aana
ipalidi sai vaasi oodami caaga maata iscaa
tuiga Diuusi naiditai istumaasi ivueeyi agai
vaavoitudadamivaatara dai maatacataiistumaasi
ivuaadana Suusi Cristo.

4

1 Cascada gandaanai aana aapima masai
caagacara oidacana aapima tomasi maisapi aana
vaavoitudaitai Suusi Cristo gartaaanadamiga.
Dai gandaanai aana masai caagacara oidacana
isducatai gaaagai isoidacagi Diuusi aco
vuvaidada.  Aapima arDiuusi aco vuvaidada
cascada. 2 Maitavar gagarducada ganaliada
dai caagavar tuutiaca dai maitavar bacocoda
dai mosnaijada istumaasi ganvuidadagi aa dai
ganoigaadavurai aipacoga. 3 Amo tagitoidagai
avar viaaca caagacara gannaiditai aipacoga,
Diuusi Ibaada gansoicai cascada. 4 Dai vaasi

vaavoitudadami aramo adunuma ducami dai
vaascatai viaa agai vaa Diuusi Ibaada. Dai

Diuusi aco vuvaitu vaasi vaavoitudadami dai
maata aatama isamo 1m1daga1 iimia ragai Diuusi

aamadu dai tomastuigaco aamadu daraaja
ragai. 5 Mosalia amaduga gartaaanadamiga,

vaascatali aatama vaavoitudadami amadugan
duucai vaavoitudai, dai mosamadugan duucai
garvapaconai aatama, 6 mosamaduga Diuusi
garooga dai agai arbaitacaaacamigada vaascatai
dai garaamadu daja dai garnaiditai ismaacada
maivaavoitudai istutuidi ismaatiagi isDiuusi alia
viaa guvucadagai.

7 Cristo garmaacai guvucadagai vaascatai

aamadutai saida ivuaadana amo istumaasi
poduucai isduucai agai ipalidi. 8 Cascada pocaiti

Diuusi fiiooquidara:
Tasadacai Cristo tavaagiamu gamaata
isvaamioma istui agai isaDiaavora.

Cascada aDiaavora camaitistutuidi iscucupadagi
vaavoitudadami iibaada.

Dai gotora Cristo maa guvucadagai vaavoitu-
dadami.
Pocaiti Diuusi fiiooquidara.

910 Capocaititai Diuusi fliooquidara isSuusi
Cristo tasai tavaagiamu poduucai caaga gamaata
isapaga tavai tavaagiaifidara dai divia tami
oidigi daama. Tasai Cristo siaaco vaamioma
tacavaga tavaagiara, dai sivi tomasiaacoga
daja agai. 11 Dai Cristo maa guvucadagai

vaascatali aamadutai vaavoitudadami saida
ivuaadana amo istumaasi. Aamoco maa agai

guvucadagai saida aroojotosadacana, dai aa
saida arDiuusi fifliooquituldiadamigadacana, dai
aa sai aagidifla oodami ismaacada maiquiaa
caa isSuusi Cristo arcaagacara vuviadami sai
Suusi Cristo arcaagacara vuviadami, dai aa
saida arvaavoitudadami tataaanadamigadacana,

dai aa saida = arvaavoitudadami  ma-
maatatuldiadamigadacana. 12 Poduucai bai

dui Suusi Cristo agai saida ivuaadana Diuusi
aa duifidada vai poduucai vaavoitudadami
vaamioma caaga oidacana dai vaamioma
caaga vaavoitudana Diuusi fliooquida. 13 Vai
poduucai vaascatai aatama amaduga maasi
vaavoitudaifia dai amaduga maasi maatana
aatama mamaatatuldiaragada Suusi Cristo.
Dai poduucai aatama vaavoitudadami baiyagi
tagitoidagai daida ivuaadagi istumaasi Diuusi
ipalidi, asta siaasca caaga oidaca aatama isducatai
oidacatadai Suusi Cristo. 14 Dai poduucai
camaiapan ducamicamu aatama aali ismaacada
tomasioora vupuiirumadai aagiditai ama
maasi vaavoidaragai. Dai camaitistutiadamu
oodami sastuduacami isgarvupuiirumadadagi
gamamaatatuldiaragacada ismaacada
maitarvaavoi. 15 Baiyoma aatama aagadagi
mosaagi istumaasi arvaavol poduucai gaaagai
isbaiyagi tagitoidagai daida ivuaadagi istumaasi
Cristo ipalidi garoigadaitai aatama aipacoga.
Aatama amo adunuma garducami dai Suusi
Cristo argartaaanadamiga. 16 Dai agai garsoicai
gaguvucadagacada  iscaagacara  garnaijadagi
aatama aipacoga daida iscaaga ivuaada aatama
istumaasi agai ipalidi dai poduucai vaamioma
caaga oidacamu aatama garoigadaitai aipacoga.

17 Aana ganaagidi istumaasi gifiaagidi Suusi
Cristo. Agai pocaiti masai camaioidacana aapima
isducatai oidaca agai ismaacada maivaavoitudai
Diuusi. Agai tatagitoidada maisoicai iscaagacara

oidacagi. 18 Agai alin soimaasi ivueeyi
cascada  maitistutuidi  iscaaga  tatagitodagi.
Dai agai gajiaadara viaa Diuusi maitipaliditai
istatagitodagi Diuusi cascada camaitistutuidi
agai istatagitodagi Diuusi cascada maiviaa agai
ibadagai utudui ismaacada gamaacai Diuusi.
19 Dai camaisiaa aarai isgoogosi ganducamicagi
baiyoma baiganalidifia pomaasi ivuaadatai.
2021 Ajdasi cajioma aapima isSuusi Cristo
arcaagacara vuviadami dai mai aapima isducatai
oidacatadai agai dai isducatai gamamaatatuldifia
agai poduucai mai aapima istumaasi arvaavoi.
Poduucai mail aapima sai maitaaagai isapan
duucai oidacagi amaivaavoitudadami. 22 Casiavar
maioidaca isducatai oidacatadai aapima
maiquiaa vaavoitudacai Suusi Cristo. Aaquioma
aDiaavora ganvupuiirumadaifia cascada aapima
poalidifia sai vaamioma siooma oidacana
soimaasi ivuaadatai. 23 Baiyoma gandagitovurai
vai Diuusi ama duucai gantatagitoituldifia vai
camaitatagitoda aapima isducatai tatagitoifia
aaquioma baiyoma tatagitoda aapima isducatai
Diuusi ipalidi. 24 Dai viaacamu aapima ibadaga
utudai ismaacada gamaacai Diuusi vai poduucai
cangacara  gannaijadamu aapima aipacoga
poduucai isduucai Diuusi caagacara gannaidi
dai aagiadamu aapima Diuusi poduucai isduucai
Diuusi ipalidi.

25 Cascada casiavar maiyaatavoaca, aatama Amo
adunuma garducami cascada.

26 Jshaamuagi amaadutai aapima maitavar
soimaasi ivuaada dali maitaaagai isamo tasai

baamuca agai 27 poduucai istutuidi aDiaavora
issoimaasi iduifituldiagi cascada.

28 Ismaacada aasivuacatadai camaitaaagai
isaasivuacagi baiyoma gaaagai isgaaata vuaadagi
dai poduucai viaacagi istumaasi oidadagi
soituutuigami.

29  Maitavar sigalnaasi fliooqui aagada
baiyomavar caaga fioocada vai poduucai sioora
gancaacagi caagacara oidacana dai baiganalidifia.
30 Dai poduucai maisoialiatudai aapima Diuusi

Ibaada. Ducami_isdaasamudai Diuusi Ibaada
gatapacaru vai poduucai gamaata isamo imidagai

iimi agai aapima tavaagiamu dai tomastuigaco
Diuusi aamadu daraajamu.

31 Maitavar oomaliaca, maitavar bacocoda,
maitavar gancocoada, maitavar sigalnaasi fiiooqui
aagada, maitavar vui fiioocada aa, dai gajiaadara
viaa vaasi soimaascami. 32 Baiyomavar caa
tuutiaca dai caagacara gannaijada aipacoga dai
ganoigaldadavurai aipacoga poduucai isduucai
Diuusi ganoigali aapima vaavoitudaitai aapima
Suusi Cristo.

S

1 Aapima arDiuusi garooga maamarada dai
agai saalicada ganoigaada. Cascada avar apan
duucai ivuaada aapima agai. 2 Ganoigaadavurai
aipacoga poduucai isduucai Cristo garoigadai
cascada gamuaatu curusiaba sai poduucai
Diuusi gaoigaldifia gasoimaascamiga. Dai Diuusi
baigalidi Suusi Cristocada poduucai iduucai agai.
Ajudidiu coodaifia cafiiru maamarada amo altar

daama dai dadaasdifia Diuusi sai agai oigaldiana
soimaascamigada. Istumaasi idui Cristo arapan
ducami isducatai ivuaadana ajudidiu.

3 Aapima casi arDiuusi maamarada cascada
maitaaagai masgoogosi ganducamicagi tomali
maiaagadagi gomaasi tomali maitaaagai
mascoimudada tuutiacagi. 4 Dai maitaaagai
isaagadagi gosoimaascami dai maitaaagai
isvupuiiruga maasi Nioocada gomaasi
maitarcaagai isaagadagi. Baiyoma gaaagai
isbaigaraliadagi Diuusicada. 5 Caan maata
aapima sai ismaacada googosi ganducami
mailimia agai siaaco gataaanal Cristo aamadu
Diuusi. Dai ismaacada coimudada tuutuiga,
Agan arapan duucami ismaacada siaa duutudai
AMOOmMOoNo, aAgai maiiimia agai siaaco gataaanai

Cristo anmadu Diuusi. 6 Dai Diuusi saalicada
soimaa taatatuldiamu ismaacada pomaasi

ivueeyi. Agai maiaagidi Diuusi cascada. Diuusi
maitavar gandadagitoda isganvupuiirumadadagi
aa ganaagiditai sai maitarvaavol istumaasi
ganaagidi aana. 7 Maitavar urapacada sioora
pocaitadagi.

8 Aaquioma aapima maimaatacatadai Diuusi
hiooquida dai alia soimaasi ivuaadana. Damos
sivi cavaavoitudai aapima Suusi Cristo dai maata
Diuusi hiooquida cascada gaaagai mascaagacara
oidacagi poduucai isduucai Diuusi ipalidi.
9 Ismaacada maata dai aagidi Diuusi fiiooquida
aAgal gia caa tuutuiga dai caagacara naidi aa
oodami dai agai vaavoitudai sai vaasi istumaasi
aagai Diuusi fiiooquidara arvaavoi dai aagidi.
10 Ganajagadavurai ismaatiagi vaasi istumaasi

baialidi Diuusi. 11 Maitavar urapacada ismaacada
soimaasi ivueeyli agal ivueeyi istumaasi
maitarsoifii dai aapima maitaaagai ispomaasi
ivuaadagi. Baiyomavar aagiada aapima agai
sai soimaasi ivueeyi. 12 Aliasi arsiaa araragai
isaagadagi istumaasi ivueeyi agai astocai. 13 Dai
siaascada aagiadagi aapima asoimaasi ivuaadami
sai alia soimaasi ivueeyi, dai siaascada naijadagi
agal vaavoitudadami iscaagacara oidaga, aida
gia maatamu agai issaalicada soimaasi ivueeyi
dai caaga istutuidi isama duucai gantatagituagi.
14 Cascada pocaiti Diuusi fiiooquidara:
Ismaacada maimaata Diuusi fiooquida dai
ismaacada soimaasi ivueeyi,

aagiditai avar caaca Diuusi fiiooquida
dai vaavoituda siCristo caagacara ganvuvaidamu.
Ascaiti Diuusi fiiooquidara.

15 Cascada caagacara avar oidaca. Maitavar
apan duucai oidaca ismaacada maimaata
Diuusi fiooquida baiyomavar oidaca apan

duucai sastuducami ismaacada maata Diuusi
fliooquida. 16 Ganaagavurai dai caagacara oidaca

saalicada soimaasi ivueeyi aa oodami ismaacada

maivaavoitudai Diuusi cascada. 17 Maitavar
vupuiiruaca. Ganaajagadavurai ismaatiagi

istumaasi Diuusi ipalidi isivuaada aapima.
18 Maitavar navacorada. Ismaacada navacorai
aliasi soimaasiivueeyi. Baiyomavar dagito Diuusi
Ibaada vai agai gansoifiana iscaaga tatagitoda
aapima. 19 Siaascada gandaiviada aapima
aipacoga gaaagai isganadagi Diuusi naidada
saalicada siaa_duutudaitai Diuusi. 20 Vaascara
avar baiganaliada Diuusi garoogacada vaasi

istumaasicada. Daidavar tagituda isDiuusi
garooga garcaaca vaavoitudaitai aatama Suusi
Cristo.

21 Gansoicadavurai aipacoga, dai vuudavurai
Niooqui ismaacada ganmaacadagi aa vaavoitu-
dadami, dai caagavar gantagito caaca isducatai
ganmamaatatuldiadagi aa  vaavoitudadami.
Aapima siaa duutudai Cristo cascada.

22 Qoqui gnaagai isaagiadagi gancuucuna
poduucai isduucai aagidi agai gartaaanadamiga
Suusi Cristo. 23 Acaali agai dai taaanai gaoofiiga
poduucai isduucai Suusi Cristo taaanai vaasi
vaavoitudadami. Suusi Cristo caagacara vuvaitu

avaavoitudadami  daida  avaavoitudadami
aadufida ganducami Suusi Cristo. 24 Poduucai

isduucai avaavoitudadami aagidi Suusi Cristo
ooqui gaaagai isaagiadagi gancuucuna Vvaasi
istumaasi taaanadagi cuucunada.

25 Acacaali gaaagai isoigaadagi ganoofiiga po-
duucai isduucai Cristo oigadai avaavoitudadami
dai muu curusiaba sai agai caagacara vuvacana

26 saida  avaavoitudadami  camaisoimaasi
ivuaadana baiyoma ivuaadana Diuusi aa

duifidada. Cristo oigali soimaascamigada
vaavoitudacai agai Diuusi fiiooquida sai poduucai
camaigapiar vaatacana. 27 Poduucai Cristo bai
ivueeyi avaavoitudadami sai aamadu oidacana

camaitarsoimaasi ducamicatai.  Cristo caaco
vuvaitu agai, siaascada iimia vaavoitudadami

tavaagiamu camaitiipucamu sioora  gapiar
vuupadagi. 28 Poduucai isduucai oigadai Suusi
Cristo avaavoitudadami poduucai gsaagai

isoigaadagi cacaali ganooiiiga dai nuucadacagi
poduucai isduucai gannuucada agai asagi.
Ismaacada nuucada gaoofiiga ducami isaagi
ganuucadacamudai agai. 29 Tiipu sioora aagi
gacandadagli  baiyoma ganuucada siaascada
biuugimuca agai gacuaadana dai siaascada
avamuca agai gauucadaifia poduucai isduucai
Cristo nuucada avaavoitudadami. 30 Agai
araadufida ducami cascada. Dai aatama aapa
arvaavoitudadami cascada aadufida garducami
Cristo. 31 “Cascada cacaali dadagitoi gandaada
dai vapanagi ooqui, dai vaa goocatai aramo
oodami ganducamicana agai”. 32 Dai poduucai
isduucai amo caali anmadu amo ooqui Aramo
oodami ganducami poduucai Cristo aamado
avaavoitudadami aramo oodami ganducami.
Gomaasi aaquioma maimaatacatadai oodami
damos sivi ganaagidi aana dai gomaasi aliasi
graagai ismaatacagi vaasi vaavoitudadami. 33 Dai
aapima aliasi gaaagai istagituagi iscasi ganaagidi
aana sai vaascatai gaaagai isoigaada ganooiiiga
dai nuucadacagi poduucai isduucai gannuucada
agai aagi. Daida ooqui gaaagai issiaa duutuadagi
gancuucuna.

6

1 Aapima aali aagiadavurai gandaada
vaavoitudaitai Suusi Cristo, poduucai agai daida
arcaagai. 2-3 Diuusi saalicamigadara pocaiti amo
fiooqui: “Sioora siaa duutuadagi gandaada agai gia
baigaliadamu dai mui uumigi oidacamu agai tami
oidigi daama”. Idiavar aapagadada saalicamigada
Diuusi ismaacadacada Diuusi aagidi isiduufiia

agaitadai amo istumaasi agai vaatara ismaacada
Aagidi afiiooqui.

4Dai aapima ismaacada maamara maitavar ba-
coquitudada ganmaamara baiyomavar caaga nu-
ucadaca dai maacada fiooqui dai caagavar maa-
matatuldiada vai vaavoitudana Suusi Cristo.

5 Aapima pipioofii aagiadavurai ganaamu
siaa duutudaitai, dai caaga soicada ducami
isivuaada Cristo aa duifidada. 6 Caagavar
gaaata vuaada maisiu mosacaasi siuu duucu
gannaijada ganaamu ipaliditai ispotaiya agai
masai alia sastudaga baiyoma Cristo pipioofiigada

duucai saalicada ivuaadatai istumaasi Diuusi
ipalidi. 7 Baiganaliaracada varai ivuaada ganaa

duifidaga ducami isivuaadamudai aapima Suusi

Cristo aa duifidada maisiu oodami. 8 Can maata
aapima isvaascatai tomasi Arplploom tomasi

argaaamu Diuusi maaquimu istumaasi maacai
agaivaavoitudadami caaga ivuaadatai agai.

9 Dai aapima gaaamu caagavar nuucadaca
ganpipioofiiga dai maisoimaasi taatamituldiada.
Gantatagitovurai sai Suusi Cristo tavaagiana daja
dai agai gantaaanaivaascatai. Daiagai asmadugan
duucai naidi vaascatai.

10 Dadagitovurai aapima sai Suusi Cristo
ganmaacana gaguvucadaga. 11 ADiaavora
garvuidara caata aatama vaavoitudadami dai
soimaasi garduifituldiada alidi agai. Agai alia
yaatavoga cascada gaaagal isgarnuucadacagi

VAASI istumaasicada ismaascada Diuusi
garmaacai, vaavoitudaitai Suusi Cristo vai

poduucai agai maidagituagi isaDiaavora soimaasi



EFESIOS 6:12 XX EFESIOS 6:19

garduifituldadagi. 12 Ismaacada garvuidara
vaata maitaroodami. Agai arDiaavora aamadu
tataaaficaruda. Agai alin soimaasi ivueeyi

dai oidi daami ajioopai siaaco gataaanai agai
moomoyi dai dudunucami duucai. Agai taaanai

ismaacada maivaavoitudai Diuusi. 13 Cascada
gaaagai 1sgArnuucadacag1 vaavoitudacai Suusi

Cristo, vai poduucai maitarmaita aDiaavora
siuu duucu soimaasi garduifituldada aliada
agai. Dai ismaidadagituda aatama issoimaasi
garduifituldada  aDiaavora  vaascara  aliasi
graagal isapiagarnuucadacagi. 14 Aliasi
graagai isgarnuucadacagi vaavoitudaitai Diuusi
hiooquida. Diuusi fiiooquida saalicada arvaavoi
dai garsoical ismaiaagiadagi aDiaavora. Dai
aliasi gaaagai iscaa tuutiacagli aatama dai
caagacara oidacagi. 15 Aliasi gaaagai isbai
garduuca aatama tomastuigaco isgaaagiadagi
Diuusi fiooquida ismaacada soicai oodami
sai ganiibastacan tadacana. 16 Dai gaaagai
iscaaga vaavoitudada Suusi Cristo vai poduucai
maisoimaasi garduifituldiada Diaavora. 17 Dai
caagacara garvuvaidacai Suusi Cristo poduucai
sobicai agai Diaavora val maisoimaasi
garduifituldifia. Dai aliasi gaaagai iscaaga
maataca aatama Diuusi hiooquida. Diuusi
Niooquidacada  vaamioma istutuidi aatama
isaDiaavora. 18 Vaascara gaaagai isdaanada
aatama Diuusi isduucatai ipalidi Diuusi Ibaada.
Gaaagai ismaioojoada aatama isdaanadagi

Diuusi sai soicaifia vaasi vaavoitudadami. 19 Dai
daanadavuraiaapima Diuusiaana gifivaatara aapa

vai Diuusi gifisoicadagi sai caaga gaaagidifia aana

maiduaadicuitai Diuusifiiooquida ismaacada aagai
caagacara vuvaidaragal ismaacada aaquioma
maimaatacatadai oodami. 20 Aana arootosada
Suusi Cristo. Agai gifiootoi sai gaaagidifia aana
isagai arcaagacara vuviadami cascada maisapi
aana. Vaascara daanadavurai aapima Diuusi sai
maiduaadicuitai gaaagidifia aana Diuusi fiiooquida
poduucai isduucai gaaagai isivuaada aana.

21-22 Tiiquico argaradufii vaavoitudadami dai
aana alia oigadai. Goovai caaga garsoicai Suusi
Cristo aa duifidadara. Cascada ganootosda ifiagai
aana dai goovai ganaagidamu isduucatai daraaja
aatama daiistuma vueeyi aana aamadu aa vaavoi-
tudadami ismaacada gifiama daraaja. Dai poduu-
cai baiganaliadamu aapima.

23 Aana ipalidi sai Diuusi garooga aamadu
Suusi Cristo gartaaanadamiga iibastudacan
tadacana avaavoitudadami dai sai agai soicaifia
avaavoitudadami iscaaga ganoigaadagi aipacoga

vaavoitudaitai Suusi Cristo. 24 Dai sai Diuusi
caagacara gannaidifia aapima ismaacada caaga

siaa duutudai tomastuigaco Suusi Cristo
gartaaanadamiga.
Mosacaasi.

